Gwamnatin Kasar Amirka Ta Yi Bayanin Fitar Da Nijeriya
i Biza - DV Na 2015

-

Babban Jami’in Harkokin Jakadanci,
Jeftfrey Hawkins ne, yake bayani kan
shirin Kaci-kacin Shirin DV, na 2013,
ga manema labaru, a ranar 19, ga watan
Satumbar 201 3.

Samuel Eyitayo ne ya dauko hoton.

A wajen wata ganawa da manema labaru, ranar 19 ga watan Satumba, dangane da
Kaci-kacin Rarraba Takardar Shaidar Shige da Fice, watau DV, Babban Jami’in
Harkokin Jakadanci, Jeffrey Hawkins, ya bayyana cewa, “an fitar da Nijeriya daga
cikin jerin wadanda ke cikin shirin Kaci-kaci na DV” inda ta fada cikin rukunin
Kasashe 19, na duniya, irin su Bagladesh, da Brazail, da Canada, da China, da
Ingila. Wadannan Kasashen ba su cancanci shiga shirin na DV ba, domin ba su aike
da baki fiye da dubu 50, zuwa Kasar ta Amirka ba, a cikin shekaru biyar da suka
wuce.

Mista Hawkins ya ce, “mutanen Nijeriya, shugabanni ne a Kasasr ta amirka. Wani
nazarin kwanan nan, ya gano cewa, alal misali, jama’ar Nijeriya na daga cikin
rukunin Kwararrun baki masu ilmin dake Kasar ta Amirka. Kamar kuma yadda
bincike ya nuna, a 1944, akwai daliban Nijeriya 22, kacal, a Kasar Amirka. Amma,
a yau, akwai fiye da dubu bakwai, kuma sun fi kowane jinsin jama’ar Kasar Afrika
yawa, a Kasar ta Amirka. Kun aiko ma na da wadansu daga cikin Kwararrunku, a
da, irin su Chinua Achebe, har ya zuwa ga Bartholomew Nnaji, daya daga cikin
manyan shaihuna kan nazarin harkar harhada na’urar yaro-ba-Kuya, watau
robotics, ya zuwa mashahurin dan watan kwandon nan, Hakeem Olajuwan, wanda

yana daga cikin Kwararrun ‘yan wasan gaba, na hukumar wasan NBA, a kowane
lokaci.”

Shirin na kaci-kacin Rarraba Takardar Shaidar Shige da Fice ta DV, wani umurni
ne, na Majalisar Kasar Amirka, na bayar da Katin Shaidar Zaman Kasar Amirka,
na Dindindin.

Sauran Kasashen da suka fada cikin wannan rukunin, kamar Nijeriya, sun hada da
BANGLADESH, da BRAZIL, da CANADA, da CHINA da asalin Kasar
COLOMBIA, da JUMHURIYAR DOMINICAN, da ECUADOR, da EL
SALVADOR, da HAITI, da INDIA, da JAMAICA, da MEXICO, da NIGERIA, da
PAKISTAN, da PERU, da PHILIPPINES, da KOREA TA KUDU, da INGILA
(amma banda Ireland ta Arewa) da sauran yankunan da take mallaka, da kuma
VIETNAM.

Da ya ci gaba da jawabi, Babban Jami’in Harkokin Jakadancin, ya Kara da cewa,
tuni Nijeriya, ta fice daga cikin rukunin shirin na DV. Ya ce Kasar da yawan
jama’arta dake baKuncin Kasar ta Amirka, inda take da wadanda suka zama ‘yan
Kasa, har fiye da miliyan daya da rabi, dake zaune a Kasar ta Amirka, a halin
yanzu.

Dangane da aure tsakanin namiji da namiji, ko tsakanin mace da mace kuma,
Hawkins ya ce Nijeriya ba ta halatta irin wannan auren ba, kuma Kasar ba za ta
amfana da wannan karinci na amince da shige da ficen ba, idan ma har ta halatta
irin wannan auren.

Har ila yau, a wajen taron manema labarun na Birnin Lagos, akwai Babban Jami’in
Bayar da Takadar ta Shige da Fice, Jay Sorensen da mataimakinsa, kuma
mataimakin Karamin jakada, Rachael Okunubi. Jami’ar Harkokin Hulda da Jama’a,
Dehab Ghebreab, da Jami’ar Watsa Labaru, Rhonda Ferguson-Augustus ne suka
gabatar da taron shirin na DVC, a biranen Lagos da Abuja.

Za a bude shirin na DV, na shekara 2015 ne, da Karfe 12, na ranar Kasar Amirka,
watau Karfe takwas na daren ranar Talatar 1, ga watan Oktobar 2013, a kuma rufe,
da Karfe 12, na ranar Asabar, 2, ga watan Nuwambar 2013.



